ცვლილება საყოველთაო ჯანდაცვის პროგრამაში (საყოველთაო და კერძო დაზღვევის  გამიჯვნა)

თარიღი:  9თებერვალი, ხუთშაბათი;
დრო:  09:00 საათი;
ადგილი:  საქართველოს მთავრობის კანცელარია;
თემა/საკითხი:  საყოველთაო ჯანდაცვის პროგრამაში შედის ახალი ცვლილება, რომლის მიხედვითაც პირველად მოხდება 2013 წლის 1 ივლისის შემდეგ საყოველთაო და კერძო პაკეტების გამიჯვნა.
მთავარი უწყება: საქარათველოს შრომის, ჯანმრთელობისა და სოციალური დაცვის სამინისტრო;  
მიზანი და მნიშვნელობა: 2013 წლის 1 ივლისიდან საყოველთაო ჯანდაცვის პროგრამის მოსარგებლეებად განისაზღვრნენ პირები, რომლებსაც 2013 წლის 1 ივლისის მდგომარეობით არ ქონდათ კერძო დაზღვევა, ხოლო ის პირები, რომლებიც 1 ივლისის მდგომარეობით სარგებლობდნენ კერძო დაზღვევით ვერ გახდნენ საყოველთაო ჯანდაცვის პროგრამის ბენეფიციარები. 
პრინციპი უცვლელი რჩება.   2013 წლის 1 ივლისის მონაცემებით, ბაზების განახლებამდე, კერძო  დაზღვევით სარგებლობდა 500 ათასამდე პირი ( 496 061 ). თუმცა შემდეგ  ნაწილი, ვისაც ამათუ იმ მიზეზით შეუწყდა კერძო დაზღვევა ( მაგალითად: დაკარგეს სამსახური და ა.შ ) გახდნენ საყოველთაო ჯანდაცვის პროგრამის მხოლოდ მინიმალური პაკეტით მოსარგებლეები.  ერთ  ნაწილს კი, ვინც 2013 წლის 1 ივლისისთვის არ ფიქსირდებოდა კერძო დაზღვეულთა შორის და შემდეგ აიღო პოლისი, ე.წ  ორმაგი დაზღვევა გაუჩნდათ. შესაბამისად, დღის წესრიგში დადგა 2013 წლის 1 ივლისის მდგომარეობით არსებული სიების განახლება.  განხორციელება მონაცემთა ბაზების განახლების შემდეგ გახდა შესაძლებელი. 
ძირითადი გზავნილები: დღის წესრიგში დადგა 2013 წლის 1 ივლისის მდგომარეობით არსებული სიების განახლება  პროგრამის შემდგომი რეფორმირებისთვის და მისი ძირეული მიზნის მისაღწევად, რაც გულისხმობს საყოველთაოობას და არადაზღვეული მოსახლეობისთვის ჯანდაცვის სერვისებზე ხელმისაწვდომობას.
 პროექტით გათვალისწინებული ცვლილებები ამოქმედდება 2017 წლის 1 მარტიდან.
მოსალოდნელი შედეგი:  2013 წლის 1 ივლისიდან დღემდე, 120 ათასამდე (115 771 ) პირს, ვისაც არ ქონდა კერძო დაზღვევა და სარგებლობდა საყოველთაო ჯანდაცვის მხოლოდ მინიმალური პაკეტით - მიეცემა საშუალება გახდეს საბაზისო ( ანუ სრული ) პაკეტის მომხმარებელი. 
[bookmark: _GoBack]მეორეს მხრივ, წარმოდგენილი ცვლილებით, ე.წ. „საბაზისო პაკეტით“ მოსარგებლეები, ნაცვლად 2013 წლის 1 ივლისისა, ხდებიან 2017 წლის 1 იანვრის მდგომარეობით დაზღვევის არმქონე პირები.  ანუ  ვინც ორმაგი დაფინანსებით სარგებლობდა ( კერძო და საყოველთაო) გაიმიჯნება და დარჩება მხოლდო კერძო დაზღვევის მფლობელი;

ყველა ეს ცვლილება მიმართულია უკეთესი ჯანდაცვითი სერვისების მოცვისთვის 
რისკები: ორივე პაკეტით მოსარგებლე (საყოველთაო და კერძო დაზღვევის მქონე მქონე) პირებს საყოველთაოს გაუქმების შემთხვევაში, დარჩებათ კერძო დაზღვევა, რომელიც შეიძლება მოიცავდეს მინიმალურ სამედიცინო მომსახურებას, რაც დიდი ალბათობით გამოიწვევს მათ უკმაყოფილებას. ამ შემთხვევაში ასევე შეიძლება გამოიწვიოს სადაზღვევო კომპანიების უკმაყოფილება, რადგან საყოველთაოს მონაწილეობა აღარ იქნება და  სადაზღვევო კომპანიას მოუწევს ხარჯის სრულად დაფარვა პაკეტით განსაზღვრული ლიმიტით.
 მთავარი სპიკერი:  დავით სერგეენკო;
გაშუქება: ცენტრალური მედია;

